Коми Республикаын заводитісны дасьтысьны Ыджыд Вермӧмлы 67 во пасйӧм кежлӧ
Талун Коми Республикаса Юралысьӧс вежысь Виталий Стаханов нуӧдіс удж серти сӧвещание министерствоясса да ведомствоясса, ветеранскӧй организацияясса йӧзкӧд, кодъяс дасьтысьӧны да кутасны нуӧдны 1941 – 1945 воясся Айму вӧсна Ыджыд тышын Вермӧмлы 67 во пасйӧм.

Сӧвещание вылын сёрнитісны ветеранъяслысь список лӧсьӧдӧм йылысь, кодъясӧс мӧдӧдасны бурдӧдчыны «Максаковка» республиканскӧй реабилитационнӧй шӧринӧ, а сідзжӧ Коми Республика юркарын митингын да парадын участвуйтӧм йылысь. Таысь ӧтдор, сӧвещание вылын став муниципалитетъяслӧн администрацияяслы тшӧктісны водзвыв пелькӧдны изэрдъяс, уличаяс да Айму вӧсна Ыджыд тышын кувсьӧмъяслысь памятникъяс, а Коми Республикаса йӧзлысь дзоньвидзалун видзан министерстволы дасьтыны гаж дырйи медицина постъяс.

«Ыджыд вын миянлы колӧ пуктыны, медым колана ногӧн нуӧдны мероприятиеяс Ыджыд Вермӧмлы 67 во пасйигӧн. Медшӧр могыс – нуӧдны  ветеранъяслы лӧсьыд  да бур гаж, могмӧдны найӧм бехопасносьтӧн», - шыӧдчис сӧвещаниеын участвуйтысьяс дорӧ В.Стаханов.
Республикаса Юралысьӧс вежысь корис заседаниеын участвуйтысьясӧс заводитны дасьтысьны Айму вӧсна Ыджыд тышын Вермӧмлы 70 во тырӧм кежлӧ, мый кутам пасйыны 2015 воын. Удж серти сӧвещание вылын сідзжӧ петкӧдлісны Коми Республикаын гӧгрӧс паса гажӧдчӧм дасьтан да нуӧдан план.
